ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ
__________ 2014 թվականի  N ____
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2013 ԹՎԱԿԱՆԻ ՀՈՒՆԻՍԻ 20-Ի  N 650-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1.
Հայաստանի Հանրապետության կառավարության 2013 թվականի հունիսի 20-ի «Հայաստանի Հանրապետության կառավարության 2010 թվականի նոյեմբերի 4-Ի N 1659-Ն որոշման մեջ փոփոխություն կատարելու և գումար փոխանցելու մասին» N650-Ն որոշման 2-րդ կետի «600,0 մլն դրամը ենթակա է վերադարձման` մինչև 2014 թվականի ապրիլի 1-ը, իսկ 300,0 մլն դրամը` մինչև 2014 թվականի հուլիսի 1-ը» բառերը փոխարինել «ամբողջ գումարը ենթակա է վերադարձման մինչև 2014 թվականի նոյեմբերի 1-ը» բառերով:

2.
Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

        ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ

                  ՎԱՐՉԱՊԵՏ




        Տ. ՍԱՐԳՍՅԱՆ

ՏԵՂԵԿԱՆՔ-ՀԻՄՆԱՎՈՐՈՒՄ

 «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2013 ԹՎԱԿԱՆԻ ՀՈՒՆԻՍԻ 20-Ի  N 650-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Հայաստանի Հանրապետության կառավարության 2013 թվականի հունիսի 20-ի N650-Ն որոշման համաձայն` Բելառուսի Հանրապետության  «Մինսկի տրակտորների գործարան», «Բաբրույսկագրոմաշ» և «Լիդսելմաշ» բաց բաժնետիրական ընկերություններից տրակտորներ և հարակից գյուղատնտեսական սարքավորումներ ձեռք բերելու նպատակով «Սերմերի գործակալություն» պետական ոչ առևտրային կազմակերպության կողմից Հայաստանի ՓՄՁ ԶԱԿ հիմնադրամին է փոխանցվել 900,0 մլն ՀՀ դրամ:

2013 թվականի ընթացքում Հայաստանի ՓՄՁ ԶԱԿ հիմնադրամի կողմից 900 մլն դրամով ներկրվել է 100 միավոր «ՄՏԶ 82.1» մակնիշի տրակտոր և 125 միավոր հարակից սարքավորումներ` հետևյալ բաշխվածքով. 
	Հ/Հ
	Գյուղատնտեսական տեխնիկայի տեսակը
	Վաճառքը, հատ

	1
	Կապող սարքավորում
	20

	2
	Խոտհնձիչ
	15

	3
	Գութան
	40

	4
	Ճշգրիտ սերմնացան
	10

	5
	Կարտոֆիլ ցանող սարքավորում
	10

	6
	Կարտոֆիլաքանդիչ
	10

	7
	Փխրեցուցիչ
	20


Հաջորդ 20 միավոր «ՄՏԶ 82.1» մակնիշի տրակտորները և 20 համապատասխան հարակից սարքավորումները` 14 հատ կարտոֆիլաքանդիչ և 6 հատ պնևմատիկ հացահատիկի սերմնացան, ձեռք է բերվել արդեն իսկ առաջին ներմուծված սարքավորումների վաճառքից գոյացած գումարից: Օգոստոս-դեկտեմբեր ամիսների ընթացքում ուղղակի վաճառքի միջոցով և լիզինգային պայմաններով վաճառվել է 119 տրակտոր, ինչպես նաև հարակից սարքավորումների հիմնական մասը:

Հաշվի է առնված նաև այն, որ ի տարբերություն 2013 թվականի, 2014 թվականին վաճառող կողմը ձեռք բերման համար նախատեսվող տրակտորների արժեքը թանկացրել է 4%-ով, ինչպես նաև 3%-ով թանկացել է երաշխիքային սպասարկումը:
ՀՀ կառավարության 20.06.2013թ. N650-Ն որոշման համաձայն, Հայաստանի ՓՄՁ ԶԱԿ հիմնադրամը պարտավորվում է տրակտորների և սարքավորումների ներկրման համար հատկացված 900,0 մլն. դրամից 600,0 մլն դրամը վերադարձնել մինչև 2014 թվականի ապրիլի 1-ը, իսկ 300,0 մլն դրամը` մինչև 2014 թվականի հուլիսի 1-ը: 

Տրակտորների նկատմամբ պահանջարկի ուսումնասիրությունների համաձայն, առկա պահանջը բավարարելու նպատակով 2014 թվականի ամռանն ու աշնանն անհրաժեշտ կլինի ներկրել ևս 100 հատ տրակտոր, ինչպես նաև կոմբայններ և հարակից սարքավորումներ: Վերջինիս իրականացման համար Հայաստանի ՓՄՁ ԶԱԿ հիմնադրամին անհրաժեշտ են համապատասխան ֆինանսական միջոցներ, որի համար մշակվել է սույն նախագիծը, ըստ որի` առաջարկվում է Հայաստանի Հանրապետության կառավարության 2013 թվականի հունիսի 20-ի N650-Ն որոշմամբ ընդունված «Սերմերի գործակալություն» պետական ոչ առևտրային կազմակերպության կողմից Հայաստանի ՓՄՁ ԶԱԿ հիմնադրամին  փոխանցված 900,0 մլն ՀՀ դրամը վերադարձնելու ժամկետը հետաձգել և վերջնաժամկետ սահմանել 2014 թվականի նոյեմբերի 1-ը:

Հիմնվելով առկա պահանջարկի ուսումնասիրության արդյունքների վրա, նախատեսվում է, որ ներկրված գյուղատնտեսական տեխնիկայի վաճառքը կիրականացվի ուղղակի վաճառքի միջոցով և լիզինգային ձեռքբերման պայմաններով` մինչև 2014 թվականի հոկտեմբեր ամիսը:

Տեխնիկայի լիզինգային վաճառքն իրականացվում է «ՓՄՁ ներդրումներ» ունիվերսալ վարկային կազմակերպության միջոցով, որը գյուղատնտեսական տեխնիկան լիզինգային պայմանագրով տրամադրում է շահառուներին և այդ գումարը ամբողջությամբ փոխանցում է Հայաստանի ՓՄՁ ԶԱԿ հիմնադրամի հաշվեհամարին:

Հաշվի առնելով նշված գյուղատնտեսական տեխնիկայի տրամադրման մեխանիզմը, այն է` Հայաստանի ՓՄՁ ԶԱԿ հիմկնադրամը գյուղատնտեսական տեխնիկան ուղղակի վաճառքի միջոցով կամ լիզինգային պայմանագրով տրամադրելիս ամբողջությամբ ստանում է պահանջվող գումարը, Հայաստանի ՓՄՁ ԶԱԿ հիմնադրամը սահմանված կարգով կարող է ստանձնել իր պարտավորությունները և մինչև 2014 թվականի նոյեմբերի 1-ը գումարը ամբողջությամբ վերադարձնել «Սերմերի գործակալություն» պետական ոչ առևտրային կազմակերպությանը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2013 ԹՎԱԿԱՆԻ ՀՈՒՆԻՍԻ 20-Ի  N 650-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

 Հայաստանի Հանրապետության կառավարության «Հայաստանի Հանրապետության  կառավարության  2013 թվականի հունիսի 20-ի  N 650-ն որոշման մեջ փոփոխություն կատարելու մասին» որոշման նախագծի ընդունումը պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջացնում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2013 ԹՎԱԿԱՆԻ ՀՈՒՆԻՍԻ 20-Ի  N 650-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

Հայաստանի Հանրապետության կառավարության «Հայաստանի Հանրապետության  կառավարության  2013 թվականի հունիսի 20-ի N650-ն որոշման մեջ փոփոխություն կատարելու մասին» որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ                     













Կատարող` Արամ Ճշմարիտյան
597-135

